
75

Tutti in facende con ri sò piccossi

Taggian de chi, e de là comme in giorná,

Chi desterra, chi cava, chi fa fossi,

Chi un frasciaro, chi un fô va a descciantá:

Ghe dan zù tutt'arrêo piccin, e grossi,

Quant'ærbori ghe son ghe fan scuggiâ

E lì taggia, streppella, caccia a terra

Che ghe pareiva peste, famme, e guerra.


76

Dezentegon ro bosco, e ghe fruston

Re ferrere dell'Orba, e de Maxon:

L'erba, per così dî, fin ghe streppon.

No lasciandoghe ciù manco un steccon,

Pensemmo noî comme l'azzebbibon!

O se pœu dî un fragello bell'e bon,

E ancœu ri lôvi pœuran dîghe addio,

Se âtro lœugo non han da fâ ro nîo.











FIN DRO III. CANTO.

